
business magazine

БРОЈ 1173 l 13 септември 2024 петок   
година 25 l цена 200 ден.

business magazine

БРОЈ 1173 l 13 септември 2024 петок   
година 25 l цена 200 ден.

INTERVIEW

МЕТОДИЈА МИРЧЕВ
ГЛАВЕН ИЗВРШЕН ДИРЕКТОР НА А1 МАКЕДОНИЈА

КОЛУМНА

МЕНАЏМЕНТМЕНАЏМЕНТ

МИША БРКИЌ
Данас, Белград

ФОЛКСВАГЕН 
„НА РЕЗЕРВА“

УПРАВУВАЊЕ 
СО ЗАЛИХИ 5.0

ТЕХНОЛОГИЈА
КАКО ВЕШТАЧКАТА ИНТЕЛИГЕНЦИЈА ГИ 
ОПТИМИЗИРА РАБОТНИТЕ ПРОЦЕСИ И ЈА 
ЗГОЛЕМУВА ПРОДУКТИВНОСТА?

ГРАДИМЕ СУПЕРИОРНО 
КОРИСНИЧКО 
ИСКУСТВО НА СИТЕ 
НИВОА СПОРЕД 
ЕВРОПСКИ СТАНДАРДИ  

COVER STORY
КАКО КРИЗИТЕ, 
ИНФЛАЦИЈАТА И 
НОВИТЕ ИГРАЧИ ЈА 
ТРАНСФОРМИРААТ 
МАЛОПРОДАЖБАТА 
ВО МАКЕДОНИЈА ОД 
2017 ДО ДЕНЕС?





KAPITAL.MK  I  БРОЈ 1173

13 СЕП.
20243

Импресум// Издава:  Капитал Медиа Гроуп доо Скопје, бул. Партизански Одреди бр.17-1/16, п.фах 503, 1000 Скопје  Адреса на уредништвото на издавачот на медиум: бул. ВМРО бр.7, здрада 1, влез 1, кат 6, стан бр.31 
 П. ФАХ 503, 1000 Скопје  Директор и одговорен уредник:  Љупчо Зиков  Печати: Европа 92, ул. Крижевска бр.52, 2300 Кочани, Р. Македонија  Тираж: 3.000 примероци  Датум на печатење: 12.09.2024

Капитал Медиа Гроуп е 
членка на Асоцијацијата за 
заштита на печатени медиуми

Капитал Медиа Гроуп е 
членка на Советот за етика 
на медиумите во Македонија

КАПИТАЛ... 1173

32
РЕГИОН

Истражување
За Хрватите најпривлечен 
за работа е ИТ секторот, 
а најмалку би сакале да 

работат во трговија

44
МЕНАЏМЕНТ

Управување со 
залихи 5.0

Десет главни трендови 
што треба бргу да се 

усвојат

COVER STORY.................................................06
Анализа на трговијата во Македонија
Како кризите, инфлацијата и 
новите играчи ја трансформираат 
малопродажбата од 2017 до денес?

ИНТЕРВЈУ..............................................................14
Методија Мирчев
главен извршен директор на А1 Македонија
Градиме супериорно корисничко искуство 
на сите нивоа според европски стандарди  

ТЕХНОЛОГИЈА................................................20
Како вештачката интелигенција ги 
оптимизира работните процеси и ја 
зголемува продуктивноста?
Дигиталниот бот асистент може да ви 
помогне во многу области: од човечки 
ресурси до продажба

14
ИНТЕРВЈУ

Методија Мирчев
главен извршен директор на А1 Македонија

Градиме супериорно 
корисничко искуство на 

сите нивоа според европски 
стандарди  

28
КОЛУМНА

Миша Бркиќ
Danas.rs

Фолксваген 
„на резерва“

40
СВЕТ

Проблеми за најбогатиот 
човек на светот

Огласувачите најавија егзодус 
од платформата Х на 

Илон Маск

ОБРАЗОВАНИЕ...............................................26
10 причини зошто да се студира на 
Американ Колеџ-Скопје
„И ТИ СЕ ЗАПИША НА IT?” 

КОЛУМНА.............................................................28
Миша Бркиќ, Danas.rs
Фолксваген „на резерва“

РЕГИОН...................................................................32
Истражување
За Хрватите најпривлечен за работа е ИТ 
секторот, а најмалку би сакале да работат 
во трговија

РЕГИОН...................................................................36
Аквизиција  во секторот трговија
Хрватски „Студенац“ го презеде 
словенечкиот синџир маркети „Кеа“

СВЕТ...........................................................................40
Проблеми за најбогатиот 
човек на светот
Огласувачите најавија егзодус од 
платформата Х на Илон Маск

МЕНАЏМЕНТ......................................................44
Управување со залихи 5.0
Десет главни трендови што треба бргу да 
се усвојат

КРИПТО..................................................................50
Неколку причини зошто допрва ќе 
почне „биковиот пазар“ на биткоин

06
COVER STORY

Анализа на трговијата 
во Македонија

Како кризите, инфлацијата и 
новите играчи ја трансформираат 

малопродажбата од 2017 
до денес?

20
ТЕХНОЛОГИЈА

Како вештачката 
интелигенција 
ги оптимизира 

работните процеси 
и ја зголемува 

продуктивноста?
Дигиталниот бот 

асистент може да ви 
помогне во многу 

области: од човечки 
ресурси до продажба



раѓаните на САД  на 5 ноември ќе го 
избираат својот следен претседател, 
кога ќе бираат помеѓу реизбор на 
поранешниот претседател Доналд 
Трамп или ќе ја изгласаат актуелната 
потпретседателка, Камала Харис да 
биде првата жена претседател на 
државата. Трамп и Харис се сретнаа 
за прв пат како кандидати на ТВ 
дебатата во Пенсилванија во вторникот 
вечерта, и  како што тоа обично бива, 
фановите на Камала се убедени дека 

таа победила на првото соочување 
со Трамп, а фановите на Трамп пак, 
никој не може да ги разубеди дека 
тој не ја растурил неа. Потрезвените 
посматрачи велат дека дебатата не 
направила никаков сериозен пресврт. 
Некои аналитичари искоментираа дека 
наклонетоста на модераторите (од 
кои едниот личен пријател со Камала) 
била многу очигледна и дека во добар 
дел од дебатата тоа изгледало како да 
дебатираат тројца против еден. nnn

КАКО КРИЗИТЕ, 
ИНФЛАЦИЈАТА И 

НОВИТЕ ИГРАЧИ ЈА 
ТРАНСФОРМИРААТ 
МАЛОПРОДАЖБАТА 
ОД 2017 ДО ДЕНЕС?

Тоа што е позитивно кај домашните компании за 
широка потрошувачка е дека и за време на криза се 
“покажаа” како стабилни системи, и испорачуваат 

вредност која може да конкурира и со меѓународните 
синџири. И по здравствената и економската криза, 

компаниите ја одржаа сопствената продуктивност и 
профитабилност. Тоа што сериозно недостасува кај 
домашните компании е конкурентност базирана на 

реална иновативност и дигитализација. 

Економските текови во 
светот и во Македонија 
во претходните 
неколку години можат 
да се дефинираат 
како нестабилни и 

под влијание на многу настани 
вклучително здравствена, 
енергетско-економска криза итн. 
Ваквите настани имаа значително 
влијание врз промена на бизнис 
управувањето во FMCG (Fast 
Moving Consumer Goods – стоки 
за широка потрошувачка, 
н.з.) индустријата, трговијата и 
синџирите на снабдување што 
имаше евидентно и прелеано 
влијание врз промена на 
однесувањето на потрошувачите. 
Инфлацијата на цените забележува 
намалување до 3% според 
последните податоци на Државниот 
завод за статистика за јули 2024 
(во однос на Јули 2023-та). Сепак, 
одржувањето на референтните 
каматни стапки на високо ниво во 
светот и сеуште значително ниската 
невработеност, ќе придонесе за 
намалување на потенцијалот за 
економски раст. 
Приватната потрошувачка во 
Македонија за “Храна, пијалаци 
и тутун” во првите шест месеци од 
2024-та година бележи низок раст 
од 2.8% што претставува и еден 

од основните индикатори дека 
економијата забавува. Во втората 
половина, доколку стабилизацијата 
на цените продолжи, може да се 
очекува умерено зголемување 
на приватната потрошувачка 
слично на првата половина од 
годината. Всушност, доколку се 
спореди инфлацијата (3%) и растот 
на сегментот за храна пијалаци и 
тутун (2.8%), може да се заклучи 
дека реалниот раст на сегментот е 
приближно еднаков на 0.
Приватната потрошувачка е еден 
од основните индикатори за тоа 
кон кој правец се движи целата 
економија. Доколку и во втората 
половина од годината сегментот 
“храна, пијалаци и тутун” бележи 
иста вредност како и во првата, 
постои веројатност да е предвесник 
за потенцијално забавување на 
економијата. Сепак, конечниот 
економски тек ќе зависи и од 
голем број други фактори, како 
резултатот на светската економија 
(и за Македонија, економијата 
во ЕУ), движењето на цените на 
суровините и репроматеријалите 
и референтните каматни стапки 
кои го “диктираат” степенот на 
инвестирање од компаниите.
Тоа што е позитивно кај домашните 
компании за широка потрошувачка 
е дека и за време на криза се 
“покажаа” како стабилни системи, 
и испорачуваат вредност која може 
да конкурира и со меѓународните 
синџири. И по здравствената и 
економската криза, компаниите 

ја одржаа сопствената 
продуктивност и профитабилност. 
Тоа што сериозно недостасува 
кај домашните компании е 
конкурентност базирана на реална 
иновативност и дигитализација. 

Големина на домашниот пазар
Според податоците во извештајот, 
вкупно има 1,46 милиони активни 
потрошувачи (над 18 години 
резидентно население) кои 
остваруваат вкупен промет во 
секторот на “Храна, пијалаци 
и тутун” од 1,91 милијарди евра 
(извор ДЗС). 
Проекцијата е дека во 2024-та 
година, вкупниот пазар во истиот 
сегмент ќе изнесува до 2,25 
милијарди евра или приближно 
ќе се генерираат дополнителни 
260 милиони евра во тековната 
година, доколку  втората половина 
од годината се врати нивото на 
приватна потрошувачка. При секое 
сценарио, пазарот би се зголемил 
помеѓу 5% - 10% што посочува 
дека повторно во апсолутен износ 
вредноста е до 190 милиони евра. 
Дел од тој раст ќе е предизвикан 
од инфлацијата односно растот 
на цените на производите, но 
и дел поради зголемување на 
консумацијата од страна на 
потрошувачите.
На пазарот работат 8 национални 
ланци на маркети, од кои што три 
се тврди дисконти (КАМ Маркет, 
Киппер и Стокомак) и 5 се класични 
ланци (Тинекс, Веро, Рамстор, Кит-
Го и Жито Маркет). Дополнително 

По неколку годишна стагнација, просечниот број на маркети каде македонскиот 
потрошувач пазари се зголеми на 3.10 (три маркети во просек), што сугерира на 
промена во однос на просекот од претходните години (2.90). Иако во релативна 

вредност просекот не е значително зголемен, истиот посочува дека 7% од 
потрошувачите пазарат во уште еден дополнителен маркет во споредба со 

претходните години. Ако бројот на активни потрошувачи во Македонија изнесува  
1.43 милиони, промена настанала кај приближно 100,000 лица. 

на македонскиот пазар има повеќе 
од 25 локални ланци, кои што се 
застапени во еден или неколку 
градови. Вкупниот промет кој е 
остварен од националните ланци 
во 2024-та година се очекува да 
изнесува приближно 1,15 милијарди 
евра од кои што 713 милиони 
би биле генерирани од тврдите 
дисконти, додека останатите 
439 милиони евра од класични 
ланци. Од аспект на учеството ТД 
генерираат 66% вкупниот промет 
на националните ланци или 33% од 
вкупниот промет во сегментот на 
“Храна, пијалаци и тутун”.
Од финансиски аспект, постои 
доволен потенцијал за развој не 
само на постоечките домашни 
компании, туку и воведување на 
нови производи кои што ќе допрва 
ќе се пласираат на домашниот 
пазар. Дополнителните 260 
милиони евра за 2024 и желбата 
на потрошувачите за поголем 
број на домашни производи 
посочуваат дека постои потенцијал 

за компаниите кој е моментално 
достапен.

Просечен број на  
маркети во коишто 
потрошувачите пазарат
Во ситуација кога е потребно 
да управуваат со финансиските 
средства и буџети под висок 
ценовен притисок на производите 
за широка потрошувачка, 
потрошувачите се приморани 
да го менуваат начинот на 
размислување кога се работи за 
пазарење и да прават промена 
во делот со алокација на средства 
при задоволување на основните 
потреби за прехранбени 
производи.
Еден од начините кој е чест и на 
располагање за сите потрошувачи 
за оптимизација на буџетот 
е пазарење на производи од 
различни ланци на маркети. 
Зголемување или намалување 
на бројот на локации кои ќе 
ги посетат за купување на 
производите, посочува дека дел 

од потрошувачите се обидуваат 
да пронајдат производи кои што 
имаат пониска цена. Имајќи 
предвид дека има голем број на 
маркети (воопшто на територијата 
на државата), природно му се 
овозможува на потрошувачот да 
пазари во повеќе од нив.
По неколку годишна стагнација, 
просечниот број на маркети 
каде македонскиот потрошувач 
пазари се зголеми на 3.10 (три 
маркети во просек), што сугерира 
на промена во однос на просекот 
од претходните години (2.90). 
Иако во релативна вредност 
просекот не е значително зголемен, 
истиот посочува дека 7% од 
потрошувачите пазарат во уште 
еден дополнителен маркет во 
споредба со претходните години. 
Ако бројот на активни потрошувачи 
во Македонија изнесува 1.43 
милиони, промена настанала кај 
приближно 100,000 лица.
Тоа што е специфично дека над 
просекот (од 3.10) пазарат 37% 

од потрошувачите, што посочува 
дека 4 од 10 потрошувачи пазарат 
во 4 или повеќе маркети што 
е значително висока бројка. 
Спротивно на нив, 40% се 
под просекот. Во секој случај, 
од важност е комбинацијата 
на маркетите, односно секој 
потрошувач пазари во еден тврд 
дисконт и најчесто еден класичен 
ланец на маркети. Тие што пазарат 
во 3 маркети, најчесто прават 
комбинација од два тврди дисконти 
и еден класичен ланец.
Анализирано според дадените 
групи, во 2020 година речиси секој 
втор потрошувач (48%) пазарел 
во два маркети, со тоа што следи 
зголемување просечниот број на 
маркети. Имено, во 2021 година 
се забележува зголемување на 

пропорцијата на потрошувачи 
кои пазарат во три маркети 
и четири маркети. Во 2022 
година, продолжува растот на 
потрошувачи кои пазарат во три 
и пет маркети. До 2023 година, 
забележително е впросечување 
на бројот, односно македонскиот 
потрошувач пазари во три маркети 
или највисоките учества се: 21% од 
потрошувачите кои пазарат во 2 
маркети, 22% пазарат во 3 маркети 
и 18% пазарат во 4 маркети.
Покрај бројот на маркети во 
кои пазари потрошувачот, 
значајно е да се дефинираат 
потрошувачите кои преферираат 
одреден маркет во колкав процент 
пазарат во дополнителни маркети 
(комбинација на +1 до +5
различни маркети). Ланците на 

маркети кои се одликуваат во 
повисок процент на потрошувачи 
кои комбинираат повеќе маркети 
во пазарењето, посочува на 
понизок степен на лојалност кон 
примарно преферираниот маркет.

Преферирани маркети од 2017 
до 2023 година 
Движењето на преферираните 
маркети од првото истражување 
во 2017-та година до 2023-та, ги 
потврдува претходните заклучоци 
особено дека тврдите дисконти го 
заземаат приматот и ќе продолжат 
со преземање на уште поголем 
дел од потрошувачите. Како и 
претходно наведено со влезот 
на Лидл, ќе се појави уште еден 
“играч” помеѓу тврдите дисконти 
што ќе предизвика дополнителна 

миграција на потрошувачи 
помеѓу маркетите. За 2024-та 
година доколку продолжат истите 
трендови, се очекува Стокомак 
да има повторно зголемување 
на учеството, но и Киппер да 
се позиционира помеѓу првите 
три маркети. Кам маркет како 
континуирано прво позициониран 
се очекува да го задржи учеството 
кое и моментално го располагање. 
Специфично е дека максимумот што 
е достигнат е 71% (2021 и 2023-та) 
што укажува и дека постигнување 
на дополнителен раст е значителен 
предизвик.
Во претходните седум 
истражувања, македонскиот 
потрошувач го избира Кам Маркет, 
како најпрефериран маркет 
односно маркет во кој најчесто 

пазари. Според последното 
истражување (2023 г.), 71% од 
потрошувачите го избрале тврдиот 
дисконт како преферирано место за 
пазарење. Всушност, забележливо 
е дека овој ланец на маркети го 
одржува учеството во последните 
три години приближно на еднакво 
ниво, што посочува на стабилна 
позиција и континуитет, дури и во 
услови кога пазарот е под влијание 
на макроекономски промени.
Стокомак претставува маркет кој 
има континуиран раст од 2017-
та до денес. Од 24.5% во 2017 г. 
се зголемува  учеството на 59% 
во 2023 г., или забележително 
е повеќе од двојно повисоко 
учество низ анализираните години. 
Комбинација на повеќе причини 
претставуваат промотори на 

континуираниот раст на маркетот 
односно значителното зголемување 
на малопродажната мрежа 
проследено со ниска ценовна 
политика. Ваквата комбинација 
придонесува Стокомак да има 
брза пенетрација на пазарот 
и да привлекува голем број 
потрошувачи.
Трето рангираниот маркет, Тинекс, 
бележи речиси идентично учество 
во претходните 3 години, кое се 
движи во рамките од 30-31%. Од 
друга страна, „Веро“ кој што исто 
така е претставник на групата 
на класични ланци на маркети, 
бележи намалување на учеството 
анализирано низ седум годишен 
временски хоризонт, меѓутоа во 
споредба со претходните две 
години бележи зголемување на 

преференцата и достигнува 20%, 
речиси идентично учество како и во 
2020 година. 
Може да се заклучи дека порастот 
во последните години оди во 
прилог на тврдите дисконти, 
бидејќи од 2017-та до 2022-ра 
година комбинираното учество на 
KAM Маркет, Стокомак односно 
преференцата од страна на 
потрошувачите бележи значителен 
раст за истите, во споредба со 
класичните ланци на маркети. 

Специјален сегмент за  
ЛИДЛ во истражувањето  
за маркети за 2024-та
“Преферирани ланци на маркети“ 
е истражување кое Insider ID го 
подготвува веќе 8 години по ред 
и е единственото и најопфатното 
истражување на пазарот од овој 
тип. Овогодинешното истражување 
содржи специјален сегмент посветен 

на влијанието на влезот на Лидл на 
домашниот пазар од аспектот на 
домашниот потрошувач. Всушност, 
се анализира кои се очекувањата 
на потрошувачите од новиот 
синџир, поврзани со ценовната 
политика и со очекуваната понуда 
на асортиман. Дополнително, 
се утврдува кои се според 
потрошувачите домашните маркети 
врз кои германскиот маркет би 
имал најголемо влијание при 
започнување со работа.
Кризите и нестабилноста во цените 
го променија однесувањето на 
потрошувачите во изминатиот 
период. Тие сè повеќе се насочени 
кон оптимизација на буџетите 
и стабилизација на домашната 
потрошувачка која што ќе биде во 
рамките на новите можности. Тоа е 
значително видливо преку подемот 
на тврдите дисконти на домашниот 

пазар во последните 4 години, 
зголемување на просечниот број на 
маркети каде се пазари но и бројот 
на потрошувачи кои преферираат 
да купуваат во маркети кои сметаат 
дека имаат континуирано ниски 
цени.
Влезот на Лидл на домашниот 
пазар се очекува дополнително 
да ги “мигрира” потрошувачите 
од класичните ланци кон тврдите 
дисконти. Бројот на купувачи 
е ограничен, како и бројот на 
производи кои што истите ги 
пазарат, со што единствениот начин 
е да се преземат потрошувачи од 
други маркети.
Целта на истражувањето од 
Инсајдер ИД е да се дефинира 
што очекуваат потрошувачите од 
новиот ланец на маркети особено 
во однос на цена и асортиман на 
производи. nnn

Движењето на 
преферираните 
маркети од првото 
истражување во 
2017-та година до 
2023-та, ги потврдува 
претходните 
заклучоци особено 
дека тврдите дисконти 
го заземаат приматот 
и ќе продолжат со 
преземање на уште 
поголем дел од 
потрошувачите. Како 
и претходно наведено 
со влезот на Лидл, 
ќе се појави уште 
еден “играч” помеѓу 
тврдите дисконти 
што ќе предизвика 
дополнителна 
миграција на 
потрошувачи помеѓу 
маркетите. 

• БЕСПЛАТНО 
ИЗДАВАЊЕ

• МЕЃУНАРОДНО 
ПРИФАТЕНA

• БЕСПЛАТНО 
ДЕПОНИРАЊЕ 24/7 
на готовина на сметка 
преку банкоматите 
на УНИБанка

• СМС порака за секоја 
трансакција со картичка

БЕСПЛАТНО 
1 МЕСЕЦ 

Бизнис Е-пакет 
по избор*

*понудата важи 
за новоиздадени 

картички

БИЗНИС
ДЕБИТНА 
КАРТИЧКА

главен извршен директор на А1 МакедонијаINTERVIEW

МЕТОДИЈА МИРЧЕВ
главен извршен директор на А1 Македонија

ГРАДИМЕ СУПЕРИОРНО 
КОРИСНИЧКО 

ИСКУСТВО НА СИТЕ 
НИВОА СПОРЕД 

ЕВРОПСКИ СТАНДАРДИ  
Во последните неколку години инвестиравме 
систематски, дури и во години на финансиската 
криза, а преку нашите најсовремени мрежи, 
технолошки решенија за малите и средни 
претпријатија, ИКТ-проектите и решенија што 
ги спроведуваме во јавниот и во приватниот 
сектор, го поттикнуваме дигиталниот раст и ја 
внесуваме дигитализацијата во Македонија. Со 
силен бизнис-план и издржана стратегија, градиме 
супериорно корисничко искуство според европски 
стандарди.  Компанијата постигна извонредни 
резултати и нашата визија се остварува.

Деновиве не може а да не 
ја приметите кампањата 
низ македонските медиуми 
за одбележување на пет 

години од претставување на А1 
брендот во телекомуникацискиот 
бизнис во земјава – атрактивниот 
рекламен спот со поп-ѕвездата 
Каролина Гочева и останатите 
протагонисти наидува на 
извонреден прием кај јавноста, 
а нејзиниот подзаборавен хит 
„Сакај ме“ што А1 Македонија го 
оживеа повторно во кампањата 
руши рекорди во споделувања 
и преслушувања на социјалните 
мрежи и стриминг платформите за 
музика. 
Со главниот извршен директор на 
А1 Македонија, Методија Мирчев, 
разговаравме за тоа каква е 
улогата и позиционирањето 
на компанијата на домашниот 
телеком пазар во моментов, како 
и за трансформацијата што ја 
бележи брендот изминативе пет 
години и неговиот придонес во 
дигитализацијата на македонската 
економија и општество. 
	XГ. Мирчев, за почеток, ако го 
дефинираме македонскиот 
телекомуникациски пазар како 
високо конкурентен, како А1 
Македонија се рангира во овие 
рамки? 

Гледано од аспект на А1 
Македонија, горд сум што ја носиме 
лидерската позиција во мобилната 
телефонија со повеќе од 930 илјади 
корисници, за што потврда се 48% 
удел во вкупниот број активни 
претплатници регистрирани во 
четвртиот квартал на 2023 година. 
Во однос на количината на дата-
сообраќај остварен преку мобилна 
мрежа, уделот на А1 е повторно 
најголем и изнесува 53%. Заедно 
со корисниците на нашите фиксни 
услуги, големото А1 семејство 
надминува милион корисници што 
претставува потврда за довербата 
што ја уживаме кај корисниците во 
поглед на достапност и квалитет. 
Гледано, пак, од аспект на 
интерното работење на 
компанијата и како членка на 
А1 Групацијата, која е присутна 
на седум пазари, финансиските 
резултати на нашата компанија 
се континуирано позитивни и 
успеавме нашата стратегија да ја 
реализираме онака како што ја 
поставивме. 
Оттука, одговорноста што 
ја имаме кон корисниците, 
ја докажуваме со постојани 
инвестиции во најнови технологии 
и усовршување на мрежата, кои 
во минатите години надминаа 80 
милиони евра. Инвестираме во 

најмодерната 5G мрежа и како 
резултат на ефикасната изградба, 
99,5 % од населението веќе 
ужива во беспрекорен пренос, 
комуникација во реално време и 
моментален пристап до потребните 
содржини. Сега сме фокусирани 
на дополнителни инвестиции во 
нова оптичка инфраструктура 
што овозможува неспоредливо 
поголеми брзини и уште подобри 
и поквалитетни услови за 
корисниците. Во овој домен, се 
движиме во одличен правец и 
планираме да го задржиме и 
да го унапредиме темпото и во 
скоро време, според проекциите, 
да овозможиме пристап на 
супериорна оптичка мрежа до 
секое домаќинство во земјата.
	XМожете ли да ни дадете преглед 
на А1, на неговата улога, 
позиционирање и придонес 
во македонската телеком 
индустрија и на извонредната 
трансформација на брендот 
што е веќе 5 години присутен на 
македонскиот пазар?

A1 Македонија е еден од 
најголемите инвеститори во 
телекомуникациите во земјава. 
Во последните неколку години 
инвестиравме систематски, дури и 
во години на финансиската криза, 
а преку нашите најсовремени 
мрежи, технолошки решенија за 
малите и средни претпријатија, 
ИКТ-проектите и решенија што 
ги спроведуваме во јавниот и во 
приватниот сектор, го поттикнуваме 
дигиталниот раст и ја внесуваме 
дигитализацијата во Македонија.
Тоа и беше нашата заложба и 
визија што си ја зададовме пред 
5 години кога и го претставивме 
новиот А1 бренд. Можам слободно 
да кажам дека изминатите неколку 
години не беа ништо помалку од 
извонредни. Со силен бизнис-план 
и издржана стратегија, градиме 
супериорно корисничко искуство 
според европски стандарди.  
Компанијата постигна извонредни 
резултати и нашата визија се 
остварува. 
Во овој период во кој 
дигитализацијата длабоко 
навлезе во секојдневниот живот, 
константно, покрај вложувањата 
во нови технологии, интензивно го 
збогатуваме нашето конвергентно 
портфолио, кое е совршен спој 
на мобилни, фиксни услуги и 
многу ТВ-содржини. Минатата 
година го одбележа стратегиското 
партнерство со Нетфликс  
(Netflix), преку кое станавме првата 
телекомуникациска компанија на 
домашниот пазар што ја понуди 
оваа водечка стриминг-услуга 

за нашите корисници. Постојано 
додаваме уште повеќе вредност 
и преземавме пионерски чекор и 
во нашето портфолио вклучивме 
осигурителни услуги што стануваат 
неопходни за модерно секојдневие 
за нашите корисници и ја 
дополнивме понудата со можност 
за набавка на дополнителни уреди 
по најповолни услови и тоа да 
го направат кога и да посакаат 
во времетраењето на нивниот 
договор.  
Како провајдер и на ИКТ-
решенија, помагаме на јавниот, 
на приватниот сектор и на 
сите корисници успешно да се 
движат кон новата дигитална 
ера преку приспособени 
технолошки решенија. Успешно 
имплементиравме смарт-сити 
решенија во неколку општини, 
ја надградивме апликацијата 
Мојот А1, воведовме А1 Live Shop 
и го усовршуваме виртуелниот 
асистент заснован на вештачка 
интелигенција. 
Пасионирано и активно работиме 
и на креирање и збогатување 
на продуктното портфолио за 
деловните корисници, кое не само 
што нуди непречена комуникација, 
туку и ги пресретнува потребите 
на новото време и овозможува 
многубројни дигитални алатки и 
решенија, особено кога станува 
збор за сајбербезбедност. 
	XСе позиционирате како провајдер 
на ИКТ-услуги што овозможуваат 
безбедност во сајберпросторот,  
а со големата конференција 
SecuriThink го привлековте 
вниманието на деловната 
заедница. Зошто ставате акцент 
токму на оваа област? 

Давањето приоритет на 
сајбербезбедноста е од суштинско 
значење за компаниите да ги 
заштитат чувствителните податоци, 
да обезбедат континуитет на 
бизнисот, да ја задржат својата 
репутација, да се усогласат со 
законските и со регулаторните 
барања, да ги минимизираат 
финансиските загуби и да 
стекнат конкурентска предност. 
Со тоа што ќе останат свесни и 
ќе инвестираат во мерките за 
сајбербезбедност, бизнисите можат 
да ги заштитат своите средства и 
да градат доверба со клиентите и 
со засегнатите страни. Контактите 
со компаниите на дневна основа 
ни дозволуваат непосредно 
да бидеме информирани за 
нивните потреби, од аспект на 
дигитални алатки, што нè доведе 
до заклучокот дека независно од 
големината на компаниите, сите 
се ранливи во сајберпросторот, а 

Антрфиле1

Антрфиле2



KAPITAL.MK  I  БРОЈ 1173

13 СЕП.
202417Методија Мирчев

главен извршен директор на А1 Македонија

Одговорноста што ја имаме кон корисниците, ја докажуваме 
со постојани инвестиции во најнови технологии и 
усовршување на мрежата, кои во минатите години надминаа 
80 милиони евра. Инвестираме во најмодерната 5G мрежа и 
како резултат на ефикасната изградба, 99,5 % од населението 
веќе ужива во беспрекорен пренос, комуникација во реално 
време и моментален пристап до потребните содржини. Сега 
сме фокусирани на дополнителни инвестиции во нова оптичка 
инфраструктура што овозможува неспоредливо поголеми 
брзини и уште подобри и поквалитетни услови за корисниците.

тие немаа доволно информации за 
„невидливите“ закани. 
Нашата процена е дека многу 
компании сè уште не се свесни, 
а уште помалку подготвени за 
сајбернапади. Ако страдаат од 
тежок сајбернапад, тешко дека ќе 
можат да се справат со делумно 
или со целосно прекинување на 
ИТ-системите, како што никој не 
мислеше дека тоа некогаш може 
да се случи. 
Нашата цел е да предочиме дека 
најголемата закана е да се биде 
неподготвен. Оттука и следуваше 
логичниот чекор, да работиме на 
подигнување на свесноста на оваа 
тема и, следствено на тоа, потребата 
од заштита како превенција за да се 
чувствуваат безбедно посветувајќи 
се на развој на своите бизниси. 
Постојано ја  збогатуваме понудата 
со нови дополнителни елементи, 
пред сè во делот на дигитални 
услуги, апликации и ИТ-безбедност, 
и за тоа, покрај високо стручниот 
локален тим, знаењето и ресурсите 
ги црпиме и од нашата матична А1 
Групација и A1 Digital каде што се 
развиени и имплементирани голем 
број продукти.
Навистина сум задоволен 
од високата свесност со 
која е прифатена оваа тема, 
размислувањата и акцијата 
што компаниите ја преземаат за 
заштита. Тие сакаат да бидат во 
тек со најновите технологии и да 
имплементираат најнови ИКТ-
продукти. Тоа е нашата задача. 
Да им го овозможиме ова на 
корисниците и да им дадеме 
уште повеќе вредност и, пред сè, 
сигурност во дигиталните алатки 
што ги обезбедуваме за нив. 
Кампањата по повод 5 години 

А1 веќе е активна. Локални 
протагонисти и македонска поп-
ѕвезда се впечатливи, со што 
отскокнува од комерцијалните 
видеа во минатиот период. Дали 
ова е новиот правец на А1 и која е 
придобивката за корисниците од 
најновата понуда? 

Низ кампањата под мото „Животот 
е прекрасен“ внесуваме свежина, 
позитивен дух и сакаме да ја 
пренесеме пораката за заедничко 
креирање нови дигитални светови, 
кои се неопходни за секој член 
на семејството, за секој деловен 
ентитет независно од неговата 
големина. 
Сите ние живееме многу брзо и 
затоа сакаме да потсетиме дека 
животот е прекрасен со луѓето што 
се околу нас и со сè она што нè 
опкружува, а ние сме тука токму 
за тоа – да им овозможиме на сите 
наши корисници да ги споделат 

и да ги слават своите најважни 
моменти. Затоа велиме, ајде сите 
заедно да ги поместиме границите 
и да направиме живот прекрасен 
за сите. 
Спотот што е домашна продукција, 
снимен на препознатливи локации 
и со локални протагонисти, 
предизвика навистина енормно 
позитивни реакции кај публиката, 
што нè прави многу среќни, но и не 
сме изненадени имајќи го предвид 
префинетиот вкус на македонската 
публика. Дополнителна вредност 
додава нашата поп-дива 
Каролина Гочева, со која го 
оживеавме подзаборавениот и 
мегапопуларен музички хит „Сакај 
ме“. Дека песната е повторно 
омилена кај публиката, говорат 
големиот број споделувања и 
преслушувања на платформите 
Spotify, YouTube, Deezer, Apple 
music и тоа нè прави исклучително 
задоволни.  
Годинава заокруживме 5 години 
од моментот на претставување 
на А1 брендот пред македонската 
јавност и, како и секогаш, 
прославуваме заедно со 
корисниците. Се потрудивме 
да обезбедиме навистина 
атрактивен бенефит за нив и од 
интересот што го покажуваат 
навистина сме успеале и сме ги 
задоволиле нивните очекувања и 
комуникациски желби.
Какви напори прави А1 

Македонија да воведе повеќе 
зелена технологија и циркуларна 
економија во своето работење?

Одржливоста е клучен приоритет 
за нас и таа е цврсто интегрирана 
во деловната стратегија и во 
работењето на Групацијата заедно 
со критериумите за ESG. Ние 
работиме одговорно низ нашиот 
синџир на вредности, со цел да 
застанеме како пример за целата 
заедница. Што и да правиме, или 
планираме да направиме, гледаме 
низ призмата на одржливиот 
развој, од нашите инвестиции во 
мрежите на новата генерација и 
нашите услуги, до ИКТ-проектите 
што ги спроведуваме, партнерите 
што ги избираме и развојот на 
нашите луѓе.
Тргнувајќи од овие заложби, 50% 
од снабдувањето со електрична 
енергија го обезбедуваме од 
обновливи извори на енергија, 
напојувањето на базните станици 
континуирано го приспособуваме 
на алтернативни извори на 
енергија, а преку  познатата 
A1 Green Call, платформа за 
рециклирање стари мобилни 
уреди, ги охрабруваме 
корисниците да ги рециклираат 

старите мобилни уреди, сè со 
цел да бидат рециклирани 
или уништени на најбезбеден 
еколошки начин.  
Активно работиме на едукација и 
преку проектот „Кликај безбедно, 
интернетот не е само игра“. Нашите 
волонтери во минатите години 
одржаа обуки на повеќе од 4.500 
четвртоодделенци за безбедно 
користење интернет, а додека 
преку специјално креираната А1 
Academy вложуваме во младите 
од 18 до 25-годишна возраст за 
стекнување дигитални вештини 

Одржливоста е 
клучен приоритет за 
нас и таа е цврсто 
интегрирана во 
деловната стратегија 
и во работењето на 
Групацијата заедно 
со критериумите за 
ESG. Ние работиме 
одговорно низ 
нашиот синџир 
на вредности, со 
цел да застанеме 
како пример за 
целата заедница. 
Што и да правиме, 
или планираме да 
направиме, гледаме 
низ призмата 
на одржливиот 
развој, од нашите 
инвестиции во 
мрежите на новата 
генерација и 
нашите услуги, до 
ИКТ-проектите што 
ги спроведуваме, 
партнерите што ги 
избираме и развојот 
на нашите луѓе.

главен извршен директор на А1 Македонија

што веќе стануваат предуслов за 
градење успешна професионална 
иднина. 
Особено важно за нас е и 
создавањето работна средина во 
која се почитуваат различностите 
и во таа насока ја стимулираме 
родовата еднаквост на работното 
место, за што говорат и 52% жени 
во компанијата и 48% жени на 
раководните позиции.  
Во делот одговорно корпоративно 
управување, огромен напор 
вложуваме во развој на 
одржливо партнерство со 

нашите добавувачи во „синџирот 
на вредности“, односно да се 
осигуриме дека начинот на кој 
нашите производи се изработени 
и испорачани, се одвива на 
декарбонизиран, етички начин. 
Продолжуваме интензивно да 
работиме во овој дел со цел да 
направиме позитивен и одржлив 
импакт на заедницата во целост. 
Кога ќе погледнете низ сите 

овие успеси и позиционирање 
на брендот на пазарот, која е 
вашата движечка сила или мото 
за иднината? 

Движечка сила се нашите 
корисници и нивната желба за 
модерна и напредна технологија, 
нашата визија за креирање нови 
дигитални светови, поддршката од 
сите наши соработници и секако 
од нашата мајка компанија, А1 
Групација. 
Лично, сметам дека сум 
привилегиран што имам можност 
да го водам големото А1 семејство 
и да ја имам континуираната 
поддршка и доверба од колегите 
и од над милион корисници на 
македонскиот пазар. 

ДИГИТАЛНИОТ  
БОТ АСИСТЕНТ МОЖЕ  
ДА ВИ ПОМОГНЕ ВО 
МНОГУ ОБЛАСТИ: 
ОД ЧОВЕЧКИ РЕСУРСИ  

ДО ПРОДАЖБА

КАКО ВЕШТАЧКАТА ИНТЕЛИГЕНЦИЈА ГИ ОПТИМИЗИРА РАБОТНИТЕ 
ПРОЦЕСИ И ЈА ЗГОЛЕМУВА ПРОДУКТИВНОСТА?

Високите трошоци се 
причината поради која 
компаниите размислуваат 
да развијат сопствени 
решенија за вештачка 
интелигенција. Во Intellias 
почнале да размислуваат 
за ова кога сфатиле  дека 
нивната корпоративна база 
на знаење станала гломазна 
архива каде што било тешко 
да се најдат информации. 
Така, тие го осмислија  Intel-
liAssistant - бот што може 
да најде сè што ви треба. 
Тие го користат ChatGPT 
како основа за ботот, потоа 
го тестираа и го лансираа 
во јануари 2024 година. 
Велат дека многу брзо 
го забележале неговото 
влијание врз работата на 
тимот и сфатиле дека може 
да биде корисен и за  
другите компании.

Според истражувањето 
на Гартнер, четботите 
базирани на вештачка 
интелигенција (ВИ) 
можат да ја подобрат 
ефикасноста на 

компаниите за 15-40 проценти. 
Дигиталните асистенти ги 
оптимизираат деловните процеси, 
го намалуваат времето потребно 
за завршување на задачите 
и генерално ја зголемуваат 
ефикасноста на работното место. 
Серхи Селецки, виш архитект на 
решенија во Intellias, објаснува 
како ИТ компанијата развила свој 
помошник базиран на  вештачка 
интелигенција, придобивките од 
неговата употреба и влијанието 
врз внатрешните корпоративни 
процеси.
Денес, речиси сите големи 
корпорации користат асистенти 
базирани на вештачка 
интелигенција во нивните 
внатрешни процеси. Овие 
асистенти ги вклучуваат познатите 
ChatGPT, GitHub Copilot, Amazon 
CodeWhisperer, Google Duet и други. 
Сепак, можеби најзначајниот е 
Microsoft 365 Copilot. Овој асистент 
е целосно интегриран со другите 
производи на Microsoft и може да 
извршува многу задачи, како што 
се генерирање табели на Excel и 
извештаи за P&L, изработка на  
презентации во корпоративен стил 
и наоѓање податоци на SharePoint. 
Тоа е корисна, но скапа алатка. 
Со основна цена од 30 долари по 
корисник, тоа би можело да ја чини 
голема корпорација со илјадници 
вработени над еден милион долари 
годишно.
Високите трошоци се причината 
поради која компаниите 
размислуваат да развијат 
сопствени решенија за вештачка 
интелигенција. Во Intellias 
почнале да размислуваат за 
ова кога сфатиле  дека нивната 
корпоративна база на знаење 
станала гломазна архива каде 
што било тешко да се најдат 
информации. Така, тие го осмислија  
IntelliAssistant - бот што може 
да најде сè што ви треба. Тие го 
користат ChatGPT како основа 
за ботот, потоа го тестираа и 
го лансираа во јануари 2024 
година. Велат дека многу брзо го 
забележале неговото влијание врз 
работата на тимот и сфатиле дека 
може да биде корисен и за другите 
компании.

Предностите на ВИ асистентот
Изграден на платформата Azure 
OpenAI Studio и други технологии, 
IntelliAssistant лесно го заменува 
ChatGPT и се интегрира со други 
корпоративни системи. Една од 

нејзините главни предности е 
цената. Додека Microsoft 365 Copilot 
може да ги чини големите компании 
над милион долари, развојот и 
инфраструктурната поддршка на 
IntelliAssistant чини само неколку 
илјади долари.
Исто така, за разлика од Chat-
GPT, нивниот бот не пренесува 
информации надвор од 
компанијата, што е исклучително 
важно кога се работи со доверливи 
податоци.
Друга предност на IntelliAssistant 
е приспособливоста. Може да 
развиете и имплементирате каква 
било дополнителна функционалност 
која не е достапна во Microsoft 365 
Copilot за специфични деловни 
потреби. Од  Intellias велат дека го 
приспособиле IntelliAssistant за да 
може да ја обработи референцата 
на клиентот, да ја разгледа 
целата нивна база на податоци 
за проекти и да ја го пронајде 
оној што најдобро одговара на 
таа референца. На овој начин, 
тие можат да му покажат на 
клиентот сличен проект што го 
имплементирале порано.
Ботот исто така може да ги 
пресмета приближните трошоци и 
времетраењето на таков проект врз 
основа на претходните податоци. 
Со други зборови, прилагодениот 
бот ги извршува функциите 
на асистент за продажба и 
значително ја олеснува работата на 
продажниот тим. Клучната порака 
е дека секоја компанија може 
да го користи IntelliAssistant како 
платформа или акцелератор за 
создавање и водење на различни 
алатки за вештачка интелигенција 
за одредени деловни задачи.

Кои се сите други можности  
на IntelliAssistant?
„Друга област во која Intel-
liAssistant активно се користи е 
работата со човечки ресурси. Ботот 
IntelliAssistant може да понуди 
корисни едукативни курсеви на 
професионалци, да им помогне да 
постават цели во кариерата и да 
планираат развој на кариерата. 
На пример, претходно барањата 
за развој на кариера сочинуваа 70 
проценти од сите барања што ги 
обработуваа професионалците за 
човечки ресурси. На моите колеги 
им требаа околу 25 минути рачно 
да го обработат секое барање. Сега 
ботот реагира за 30 секунди, што 
значи дека брзината е зголемена за 
50 пати“, вели Селецки.
Дигиталниот асистент, исто така, 
им помага на  експертите на Intel-
lias брзо да најдат информации во 
корпоративната база на знаење. 
Intellias има огромна база на 
податоци и не е секогаш лесно да 

се најде потребниот дел. IntelliAs-
sistant ја презема оваа работа. 
По поднесеното едноставно 
барање може да најде инструкции 
за барање годишен одмор, 
започнување со работа со ментор 
и слично.
Во иднина, IntelliAssistant не само 
што ќе бара информации во базата 
на податоци, туку и ќе извршува 
едноставни задачи. На пример, 
ќе може да најде инструкции како 
да се побара годишен одмор и 
самостојно да се резервираат 
бараните датуми. Или, ако лаптопот 
на колегата се расипе, ботот ќе 
најде што да се прави во тој случај 
во базата на податоци и ќе креира  
соодветно барање за техничка 
поддршка.

Повеќе од само обичен 
бот асистент
„Го создадовме IntelliAssistant 
како едноставен и достапен 
асистент базиран на  вештачка 
интелигенција. Има јасен интерфејс, 
одговара на прашања на 
корисниците и е дизајниран да ги 

подобри работните процеси. Покрај 
тоа, IntelliAssistant е платформа 
која овозможува создавање и 
лансирање на нови асистенти 
за вештачка интелигенција.“, 
објаснуваат од компанијата. 
На пример, ботот се интегрира 
со проектите SkillDB и Fuel50. 
Оваа интеграција ви овозможува 
да пребарувате за  вработени 
со соодветни вештини и 
квалификации. Како функционира? 
Пред воведувањето на IntelliAs-
sistant, нивната база на податоци 
содржела околу 400 релевантни 
вештини што ги поседуваат нивните 
експерти. Еднаш клиент побарал 
од нив да најдат инженери за 
технологијата MAOI. Тоа е ретка 
специјалност и не можеле да 
најдат соодветен специјалист во 
нивната база на податоци. Кога 
го лансирале IntelliAssistant, тој 
собрал база на податоци од 7.000 
вештини и 140.000 референци за 
вработени. Анализирал различни 
извори - резимеа, LinkedIn, GitHub 
и слично - и создал детален профил 

Денес, речиси сите големи корпорации користат 
асистенти базирани на вештачка интелигенција 

во нивните внатрешни процеси. Овие асистенти ги 
вклучуваат познатите ChatGPT, GitHub Copilot, Amazon 

CodeWhisperer, Google Duet и други. Сепак, можеби 
најзначајниот е Microsoft 365 Copilot. Овој асистент е 
целосно интегриран со другите производи на Micro-
soft и може да извршува многу задачи, како што се 

генерирање табели на Excel и извештаи за P&L.

Го создадовме 
IntelliAssistant 
како едноставен и 
достапен асистент 
базиран на  вештачка 
интелигенција. Има 
јасен интерфејс, 
одговара на прашања 
на корисниците и 
е дизајниран да ги 
подобри работните 
процеси. Покрај 
тоа, IntelliAssistant 
е платформа која 
овозможува создавање 
и лансирање на нови 
асистенти за вештачка 
интелигенција., 
објаснува 
Серхи Селецки од 
компанијата Intellias.

ЗАШТЕДИ на СМЕТКИте

ЗА ЕЛЕКТРИЧНА ЕНЕРГИЈА ЗА ОКОЛУ

ОДЛИЧНИ МОЖНОСТИ ЗА МИКРО, МАЛИТЕ И СРЕДНИ ФИРМИ

ПОБАРАЈТЕ ПОНУДА ЗА СНАБДУВАЊЕ

ponuda@res.mk

www.res.mk

02 512 28 60

на секој вработен. Со таква база на 
податоци нашле дваесет инженери 
со експертиза во технологијата 
MAOI. 
Претходно, податоците биле 
складирани некаде без никаква 
употреба. Рачната обработка би 
траела со години. Сепак, асистентот 
за вештачка интелигенција 
обработил околу четвртина 
милион документи и ја создал 
најсеопфатната база на деловни 
вештини што некогаш ја имале 
во Intellias. Таквата технологија е 
многу корисна во индустрија каде 
талентот и знаењето се најважни.
„Следниот асистент со вештачка 
интелигенција до кој можеме да 
пристапиме преку IntelliAssistant 
е IntelliRadar. Оваа алатка ни 
помага да анализираме различни 
трендови во студиите објавени од 
McKinsey, Deloitte и Gartner. На 
овој начин можеме да видиме во 
која насока оди технолошкиот 
пазар и што можеме да понудиме 
како компанија. Исто така, ни 
овозможува ефективно да ја 
избереме областа за образование. 
Ако видиме тренд за одредена 
технологија, а немаме експерти во 
таа област, обуката од нула ќе биде 
скапа и одзема многу време. Но, 
IntelliRadar може да ги забележи 
технолошките трендови кои 
делумно се совпаѓаат со нашата 
постоечка база на вештини, за да 
можеме да започнеме програми за 
обука и да ги подготвиме нашите 
експерти да работат со технологии 
кои наскоро ќе станат популарни 
на пазарот“, вели Селецки.

Што е следно?
Веќе можеме да видиме дека 
технологиите базирани на  
вештачка интелигенција како Intel-
liAssistant се корисни и практични 
за забрзување на процесите 
во компаниите. IntelliAssistant 
лесно се прилагодува на вашите 
потреби. Може да ви помогне да 
напишете код, да продавате, да 
се грижите за вашиот тим и да 
најдете одговори на прашања 
што се појавуваат секој ден. Исто 
така, тој е забрзувач за креирање 
и лансирање алатки за вештачка 
интелигенција што другите 
компании можат да ги користат 
за да ја зголемат продуктивноста 
и да ги оптимизираат работните 
процеси. Во иднина, со подобрена 
и проширена функционалност, 
секојдневните задачи со вештачка 
интелигенција ќе бидат составен дел 
од удобните и ефикасни процеси во 
корпорациите. 

Друга област во која IntelliAssistant активно се користи 
е работата со човечки ресурси. Ботот IntelliAssis-

tant може да понуди корисни едукативни курсеви на 
професионалци, да им помогне да постават цели во 

кариерата и да планираат развој на кариерата. 



ОСЛОБОДИ ЈА МОЌТА.
Новиот, целосно електричен Macan.

Macan 4: Комбинирана потрошувачка на електрична енергија во kWh/100 km (WLTP): 21.1–17.9; Комбинирани емисии на CO₂ во g/km (WLTP): 0; 
електричен опсег во km (WLTP): 516 – 613 (EAER) · 665 – 784 (EAER City); Статус на 07/2024.

Без разлика од околината, целосно електричниот 
Macan е во својот елемент. Каде што е важна 
индивидуалноста и секаде каде што луѓето имаат 
шанса повторно да се пронаоѓаат себеси.

10 ПРИЧИНИ ЗОШТО ДА СЕ СТУДИРА НА 
АМЕРИКАН КОЛЕЏ-СКОПЈЕ

Деновиве завршуваат 
уписите на Американ, 
но бројките на 
новозапишани студенти 
на IT ги надминуваат 
сите очекувања. Јасни се 
трендовите во земјата и 
странство, и се поголем 
број млади луѓе го бираат 
Американ како место 
каде што ќе го стекнат 
не само потребното 
знаење, туку и диплома со 
американска акредитација. 
Разговаравме со проф. д-р 
Венера Крлиу, проректор  
за настава на УАКС и  
ова се нејзините 10 причини 
за ваквиот бум.

1. Комбиниранa настава 
Факултетот за компјутерска техника 
и информатика (ФКТИ) нуди 
комбиниран пристап кој вклучува и 
теоретска, но и практична обука. 

2. Американска акредитација 
Американ има американска 
акредитација, што значи дека 
УАКС дипломата е признаена и 
прифатена во целиот свет. 

3. Професори и предавачи
На Американ предаваат топ 
професори со богато академско 
искуство, но и индустриски 
практичари кои нудат практична 
експертиза во најновите технологии. 

4. Интегрален пристап
Холистичко образование и 
интеграција на теоретското знаење 
со практичната примена. Преку 
проектна работа, се подобруваат 
вештините за решавање проблеми. 

5. Студии на англиски јазик
Ова не значи само учење 
терминологија, туку и ефективна 
комуникација на сложени идеи 
јасно и самоуверено на англиски 
јазик, како витална вештина денес.

6. Критичко мислење
На Американ, студентите не 

учат само да кодираат; туку 
и да размислуваат критички, 
да дејствуваат етички и да 
придонесуваат значајно во 
општеството.

7. AI интегрирана во настава   
Вештачката интелигенција не 
само што е централен фокус на 
наставната програма на ФКТИ, 
туку е и високо интегрирана во 
самата наставна програма. 

8. Креативно учење
Студентите се охрабруваат да 
ја истражуваат елеганцијата и 
едноставноста на решенијата, 
без разлика дали се во кодирање, 
математика или решавање 
проблеми. 

9. Конкурентност 
Алумни студентите на Американ се 
насекаде – од IT поддршка во банки 
и телекомуникациски компании, 
па сè до инженерски позиции и 
сопственици на стартапи.

10. Придонес за општеството и 
заедницата
На Американ не се станува само 
инженер, туку многу повеќе од тоа 
– се станува оформен, активен и 
креативен чинител со значителен 
придонес во општеството. nnn

„И ТИ СЕ 
ЗАПИША НА IT?” 

ФОЛКСВАГЕН  
„НА РЕЗЕРВА“
Автор:
МИША БРКИЌ 
Danas.rs

И  тогаш шок: „Веќе 
не гарантираме 
постојана работа и ако 
ситуацијата го бара тоа, 
ќе затвораме фабрики 

во нашата земја“.
Одамна една изјава не ги потресла 
деловните кругови, темелите на 
државата и широката јавност како 
оваа што пред некој ден ја даде 

Оливер Блум, извршен директор на 
групацијата Фолксваген (Volkswa-
gen).
Компанијата Фолксваген е 
најголемиот светски производител 
на автомобили и синоним за 
германската економија. Ако таа 
компанија запне некаде, тогаш и 
не треба да се сомневаме за тоа 
во каква состојба е економијата на 
земјата која се смета за економски 
мотор на Европската унија.
А Фолксваген богами запнува. Тоа 
можеше да се почувствува и на 
неодамнешниот кризен самит на 
менаџерите на компанијата.

Финансискиот директор на 
групацијата, Арно Антлиц, по 
самитот откри дека компанијата 
очекува да продава 500.000 
автомобили помалку годишно 
во Европа во споредба со 
нивоата пред пандемијата, што 
е еквивалентно на производство 
на две фабрики. Ако некоја од 
шесте фабрики во Германија биде 
затворена, тоа ќе биде првпат во 
историјата на компанијата.
Во времето на кризниот самит 
јавноста дозна дека Фолксваген 
функционира во крајно тензична 
финансиска состојба - дефицитот 

Главно фото

За внатре1

За внатре2

Хедер: 

Фолксваген мора да даде приоритет на иновациите, 
ефикасноста, фокусираноста на клиентите и 

агилноста за да биде во чекор со еволуцијата 
на автомобилската индустрија предводена од 

кинеските производители на електрични возила. Ако 
се дави во долготрајни и флертувачки преговори 
со работниците и ги задоволи нивните барања 
(последната е четиридневната работна недела) 

и ако, пак, се потпре на државата и нејзините 
субвенции, тогаш лошо му се пишува.

во касата е пет милијарди 
евра. Планот за штедење 
(реструктуирање) започнат 
минатата година не успеа.
Компанијата не ги намали 
режиските трошоци ниту, пак, 
доволно вработени прифатија 
предвремено пензионирање 
со различни видови пакети за 
доброволно отпуштање.
Во јуни минатата година, 
Фолксваген ја објави својата желба 
да ги намали трошоците за 10 
милијарди евра со цел да достигне 
6,5 отсто профитна маржа до 2026 
година.
Во првата половина од годинава 
оперативните маржи паднаа на 
2,3 отсто. Во последните пет години 
најголемиот светски производител 
на автомобили изгуби речиси една 
третина од својата вредност.
Намалувањето на бројот на 
работници преку делумно 
пензионирање и отпремнина веќе 
не е доволно за да се постигнат 
посакуваните заштеди.
Компанијата беше принудена да 
спроведе драстична мерка - да ја 
укине безбедноста на работното 

место за околу 120.000 работници 
(од вкупно 300.000 вработени во 
Германија).
Досега, принудните отпуштања 
во Фолксваген беа исклучени до 
2029 година. Но, ситуацијата е 
драстично променета, менаџерите 
на компанијата најавуваат 
раскинување на пактот со 
работниците за забрана на 
принудни отпуштања од 1994 
година. 

Силен продор на Кинезите
Што е тоа што толку ги исплаши 
водечките менаџери на Фолксваген 
и ги наведе да ја подготват јавноста 
за драстични мерки?
Шефот на Фолксваген, Оливер 
Блум, предупредува дека 
автомобилската индустрија е во 
многу сериозна ситуација, особено 
поради брзото пробивање на 
кинеските електрични автомобили 
(EВ) на европскиот пазар.
Кинеските производители до пред 
две години речиси и да не продаваа 
електрични автомобили во Европа, 
а сега имаат 10 отсто од пазарот.
Во последниот квартал од минатата 

година Кина стана водечки 
светски извозник на автомобили 
(пет милиони единици), а најголем 
дел од продажбата заврши на 
европскиот пазар.
Некои набљудувачи го споредија 
настанот со изумирање на 
европската автомобилска 
индустрија.
Стравувајќи од ваквото сценарио, 
Европската комисија воведе 
привремени царини од 17,4 до 
37,6 отсто за кинеските електрични 
автомобили произведени од 
компаниите BYD, Geely и SAIC.
Има аналитичари кои 
предупредуваат дека и со овие 
царини кинеските компании ќе 
бидат поконкурентни од европските 
производители и дека само 
царините над 50 отсто би можеле да 
им „нанесат болка“ на Кинезите.
Последната изјава на врвните 
менаџери на Фолксваген може 
да се протолкува како своевиден 
притисок врз покраината 
Долна Саксонија (седиштето на 
компанијата), државата Германија 
и Европската унија, со акцент дека 
не се доволни само привремените 

царини и дека е потребна 
посеопфатна и долгорочна заштита, 
која се мери со милијарди евра 
владини субвенции.
Токму државните субвенции 
што Кина им ги дава на своите 
производители на ЕВ беа главната 
причина Европската унија да воведе 
дополнителна царинска заштита за 
своите производители на ЕВ.
Итноста ја нагласува финансискиот 
директор Антлиц, кој предупредува 
дека Фолксваген има околу една 
година, можеби две, да ги „сврти 
работите“.
И Томас Шефер, управен 
директор на Фолксваген патнички 
автомобили, тврди дека компанијата 
сега мора на одржлив начин  
да ги намали трошоците и да 
инвестира во палетата на модели 
за да создаде услови за следните 
генерации да може работат за 
Фолксваген во Германија.
Покрај молежливиот поглед 
кон државата за великодушни 
субвенции, Фолксваген, како дел 
од најавеното реструктуирање, 
ќе треба да реши уште еден 
голем проблем - потенцијален 
конфликт со Работничкиот совет 
(кој ги застапува интересите на 
работниците во Надзорниот одбор 

на компанијата) поради принудните 
отпуштања.
Даниела Кавало, претседателката 
на Работничкиот совет, веќе најави 
жесток отпор и вети дека нема да 
дозволи затворање на фабриките.
Сојузник на Кавало ќе биде 
покраината Долна Саксонија (но и 
владата во Берлин), која поседува 
20 отсто од Фолксваген и често 
се приклонува кон барањата и 
позициите на Работничкиот совет. 
За покраината, зачувувањето 
на работните места е главен 
приоритет. 

Радикални промени,  
а не краткорочно  
„гаснење на пожари“
Комбинацијата на најавеното 
работничко противење на 
реструктуирањето и ветените 
различни видови државна помош 
(повисоки увозни давачки, 
посилна заштита на домашната 
автомобилска индустрија, 
субвенции) може само краткорочно 
да му помогне на Фолксваген (и 
другите европски производители на 
ЕВ) да се соочат со конкуренцијата 
од Кина.
Тој микс на заштита на работниците 
и пазарот не е одржлив и се 

сведува на парафраза на онаа 
познатата  „кој се крие зад 
државата, подобро да го нема (од 
српски, “ко се иза државе крије, 
боље да га није)“.
Европските производители на ЕВ 
ќе мора радикално да се променат 
за да бидат конкурентни. Тие ќе 
мора да се ослободат од минатите 
практики за производство на 
возила, вклучително и болежливиот  
однос со синдикатите, и брзо да 
научат повторно да користат нов 
дизајн и инженерство за да бидат 
во чекор со кинеските конкуренти.
Конкуренцијата е извор 
на иновации кои добиваат 
предност на пазарот. Заканата 
за европската автомобилска 
индустрија е реална, но не и нова.
Таа успешно се справи со 
јапонските и јужнокорејските 
производители на автомобили пред 
речиси четири децении.
И сега жестоката кинеска 
конкуренција ќе ги принуди 
Фолксваген, Мерцедес, Пежо, Рено, 
БМВ... брзо да иновираат процеси 
или ќе се соочат со опаѓање и 
исчезнување.
Раководството на Фолксваген, 
очекувајќи ја државната заштита 
(високи тарифи за кинеските ЕВ и 

Шефот на Фолксваген, Оливер Блум, предупредува дека автомобилската индустрија е во 
многу сериозна ситуација, особено поради брзото пробивање на кинеските електрични 

автомобили (EВ) на европскиот пазар. Кинеските производители до пред две години речиси 
и да не продаваа електрични автомобили во Европа, а сега имаат 10 отсто од пазарот.

финансиска помош од германската 
влада за развојни програми), веќе 
демонстрираше бавно реагирање 
во однос на  конкуренцијата.
Таа летаргија веќе скапо го чинеше. 
Протекционизмот носи стагнација, 
иновациите влечат напред. 
Иновацијата не е само една од 
опциите, таа е основен услов за 
конкуренција во современата 
економија.
Фолксваген мора да даде приоритет 
на иновациите, ефикасноста, 
фокусираноста на клиентите и 
агилноста за да биде во чекор со 
еволуцијата на автомобилската 
индустрија предводена од 
кинеските производители на 
електрични возила.
Ако се дави во долготрајни 
и флертувачки преговори со 
работниците и ги задоволи 
нивните барања (последната е 
четиридневната работна недела) и 
ако, пак, се потпре на државата и 
нејзините субвенции, тогаш лошо му 
се пишува. nnn 
(Опремата на текстот е редакциска) 

Покрај молежливиот поглед кон државата за великодушни 
субвенции, Фолксваген, како дел од најавеното 

реструктуирање, ќе треба да реши уште еден голем 
проблем - потенцијален конфликт со Работничкиот совет 

(кој ги застапува интересите на работниците во Надзорниот 
одбор на компанијата) поради принудните отпуштања.

ЗА ХРВАТИТЕ 
НАЈПРИВЛЕЧЕН 
ЗА РАБОТА Е 
ИТ СЕКТОРОТ, 
А НАЈМАЛКУ 
БИ САКАЛЕ ДА 
РАБОТАТ ВО 
ТРГОВИЈА
По ИТ, Хрватите најмногу се заинтересирани 
за фармацијата, а потоа за секторот 
финансии. Дваесет и два отсто од 
испитаниците би сакале да се вработат 
во угостителството и туризмот. Така, 
овој сектор не е меѓу најпосакуваните 
според анализираните индустрии во 
ова истражување, но е попопуларен од 
прехранбената индустрија и трговијата, 
се истакнува во истражувањето спроведено 
во земјата од страна на агенцијата Ипсос.

ИСТРАЖУВАЊЕ

ИСТРАЖУВАЊЕ

Четириесет и два  отсто 
од хрватските граѓани 
би работеле во ИТ, 
најнепожелен сектор е 
трговијата, а пожелно 

е дополнително образование 
за странски јазици и дигитални 
вештини, ова се дел од резултатите 
од истражувањето објавено 
неделава во хрватските медиуми.
Ова е дел од резултатите од 
истражувањето спроведено во мај 
и јуни годинава од агенцијата Ипсос 
на репрезентативен примерок од 
1.000 вработени испитаници на 
возраст над 18 години, по повод 
четвртата сезона на проектот Uplift 
на Mastercard, наменет за микро, 
мали и средни претприемачи.
По ИТ, Хрватите најмногу се 
заинтересирани за фармацијата, 
а потоа за секторот финансии. 
Дваесет и два отсто од 
испитаниците би сакале да се 
вработат во угостителството и 
туризмот. Така, овој сектор не 
е меѓу најпосакуваните според 
анализираните индустрии во ова 
истражување, но е попопуларен 
од прехранбената индустрија и 
трговијата, се истакнува.

Туристичките работници 
треба да поминат посебна 
обука, сметаат речиси 
80% од Хрватите
Со оглед на тоа што туризмот е 
најважната стопанска гранка 
во Хрватска, истражувањето 
дополнително испитувало што 
мислат вработените граѓани за 
овој сектор, а 76 отсто од нив 
се согласиле дека туристичките 
работници треба да поминат 
посебна обука за да можат што 
поефикасно да ја извршуваат 
својата работа, а во согласност 
со потребите на туристите. Од 
друга страна, само 21 процент од 
испитаниците сметаат дека секој 
може да работи во туризмот бидејќи 
за тоа не е потребно конкретно 
знаење.
Нешто помалку од половина од 
испитаниците сметаат дека не може 
добро да се живее исклучиво од 
сезонската работа во туризмот, 
а 43 отсто од нив сметаат дека 
вработените се премалку платени 
за сработената работа.
Испитаниците кои се вработени во 
туризмот и угостителството најголем 
проблем со кои се соочуваат го 

Со оглед на тоа што туризмот е најважната стопанска 
гранка во Хрватска, истражувањето дополнително 
испитувало што мислат вработените граѓани за овој 

сектор, а 76 отсто од нив се согласиле дека туристичките 
работници треба да поминат посебна обука за да можат 

што поефикасно да ја извршуваат својата работа, 
а во согласност со потребите на туристите.

гледаат недостатокот на слободни 
денови, проследени со премногу 
работни часови, ниски плати 
и лоши односи со гостите. Тие 
укажуваат на најмалку проблеми 
поврзани со физичките услови 
за работа како и односите со 
претпоставените. Меѓу сите 
проблеми, 33 отсто од нив го 
наведуваат немањето можност 
за стекнување дополнителни 
вештини, покажа истражувањето.

Комуникациски вештини 
и градење добри деловни 
односи е најбитно
Вработените луѓе во Хрватска 
релативно позитивно ги оценуваат 
своите деловни способности, а 
притоа си даваат највисоки оценки 
во тимската работа, дигиталните 
компетенции и комуникациските 
вештини, додека мнозинството 
се оценуваат себеси најлоши во 
маркетинг компетенциите, покажа 
истражувањето.
Меѓу другото, испитаниците сметаат 

дека најважно за да се најде и да 
се изврши квалитетна работа е да 
се поседуваат компетенции како 
градење добри деловни односи 
(90 проценти), комуникациски 
вештини (90 проценти), 
организација на работата и 
управување со времето (89 
проценти) и дигитални компетенции 
(89 проценти). Генерално, 
мнозинството од испитаниците се 
согласуваат дека меѓу помалку 
важните компетенции за добро 
извршување на работата се 
презентациските вештини, 
администрацијата како и знаењето 
за маркетинг, се истакнува.

Најмногу додатна едукација 
треба за странски јазици 
и за управување со стрес
На прашањето во кои сегменти би 
сакале да се дообразуваат, дури 
43 отсто од испитаниците посочиле 
странски јазици. Потоа следи обука 
за управување со стрес, дигитални 
вештини како и презентациски 

вештини и јавно говорење. На 
последната страна на потребните 
едукации со по 12 отсто се оние 
од областа на градење добри 
деловни односи и во деловната 
администрација и во тимската 
работа со девет отсто.
Истражувањето исто така покажа 
дека желбата за дополнително 
образование за презентациски 
вештини е изразена во значително 
поголема мера кај жените, за 
разлика од мажите чиј интерес 
за наведеното образование 
е значително помал, како и 
за едукација за управување 
со стрес. Лицата до 30 години 
во поголема мера сакаат 
дополнително образование за 
маркетинг, вработените во јавниот 
сектор во поголема мера сакаат 
да се едуцираат во областа на 
управување со конфликти, додека 
желбата за горенаведеното 
кај вработените во приватниот 
сектор е помала , се наведува во 
истражувањето. 

Вработените луѓе во 
Хрватска релативно 
позитивно ги оценуваат 
своите деловни 
способности, а притоа си 
даваат највисоки оценки 
во тимската работа, 
дигиталните компетенции 
и комуникациските 
вештини, додека 
мнозинството се 
оценуваат себеси 
најлоши во маркетинг 
компетенциите, покажа 
истражувањето.

ЗА ЧИСТА ОПШТИНА

И ОКОЛИНА

office@greenmachines.com

www.greenmachines.com

МАКЕДОНСКИ

ПРОИЗВОД

ЕФИКАСНИ, ЕКОНОМИЧНИ И ЕКОЛОШКИ

ВОЗИЛА ЗА ГРАДСКА ХИГИЕНА



ДОМА

stb.com.mk

Најубавата приказна која
заедно ја испишуваме 
цели 80 години.

АКВИЗИЦИЈА  ВО СЕКТОРОТ ТРГОВИЈА

ХРВАТСКИ „СТУДЕНАЦ“ ГО 
ПРЕЗЕДЕ СЛОВЕНЕЧКИОТ 
СИНЏИР МАРКЕТИ „КЕА“

Малопродажната мрежа на синџирот Кеа се состои од 32 продавници во областа 
Цеље, Марибор, Прекмурје и Приморје, со просечна големина од 250 метри 

квадратни. Седиштето на Кеа е во градот Шентјур, а во 2023 година оваа компанија 
остварила приход од речиси 50 милиони евра.

Хрватскиот 
малопродажен 
синџир „Студенац“  го 
презеде словенечкиот 
синџир продавници 
„Kea“. Ова беше 

потврдено по официјалното 
одобрение на словенечката 
агенција за конкуренција. 
Овој стратешки чекор напред 
на Студенац е почеток на 
проширување на работењето 
на компанијата на странскиот 
пазар, по континуираниот раст 
во Хрватска во изминатите шест 
години, јавуваат хрватските 
медиуми. Малопродажната  
мрежа на синџирот Кеа се состои 
од 32 продавници во областа Цеље, 
Марибор, Прекмурје и Приморје, 
со просечна големина од 250 метри 
квадратни. Седиштето на Кеа  
е во градот Шентјур, а во 2023 
година оваа компанија остварила 
приход од речиси 50 милиони евра.
„Влегувањето на словенечкиот 
пазар е логичен прв чекор Студенац 

да излезе надвор од границите на 
Хрватска, во кои успешно работи 
повеќе од 30 години. Студенац 
и Кеа делат исти вредности, а 
познавањето на пазарот и успесите 
кои го одбележаа досегашниот 
раст на двете компании се основа 
за понатамошен развој, на гордост 
на вработените и клиентите. Со 
овој чекор напред отвораме 
нови можности за зајакнување 
на малопродажниот пазар во 
Словенија и сигурни сме дека 
ќе ни донесе одлични резултати. 
Драго ни е што имаме можност 
на словенечкиот пазар да ја 
претставиме нашата деловна 
филозофија заснована на 
позиционирање на потрошувачот 
во центарот на сè што правиме, 
како и нови искуства, иновации 
и специјално дизајнирани 
производни линии кои ги следат 
потребите на современиот клиент“,  
вели Михал Сенцук, претседател на 
Студенац.

Брз органски раст проследен 
со бројни преземања
Искуството во интеграцијата на 
помалите синџири во мрежата 
Студенац гарантира дека 
вклучувањето на синџирот 
Кеа исто така ќе биде успешен 
процес, според Студенац врз 
основа на стекнувањето на девет 
поголеми и голем број помали 
синџири во Хрватска. Имено, 
Студенац својата стратегија 
за раст ја заснова на силен 
органски раст и приклучување на 
помалите локални и регионални 
малопродажни синџири во својата 
мрежа. Така, од 2018 година, ја 
зголеми својата мрежа од 385 
продавници главно дистрибуирани 
во областа на Далмација на повеќе 
од 1.300 продавници низ целата 
земја, што го прави малопродажен 
ланец со најголем број продавници 
во Хрватска. Според податоците од 
крајот на јуни годинава, Студенац 
има повеќе од 6.000 вработени.
Студенац најави дека во процесот 

на интеграција и понатамошен 
развој на синџирот Кеа, внимателно 
ќе ги слушаат потребите на 
словенечкиот пазар со цел да 
се исполнат очекувањата на 
вработените и клиентите. Во исто 
време, тие се обврзуваат да го 
сторат истото во Хрватска, како и 
да продолжат да го зајакнуваат 
нивниот уникатен концепт на 
продавница за „блискост“, 
нагласувајќи ја довербата 
на вработените, клиентите и 
квалитетот на понудата и услугата 
како деловни приоритети. Со 
преземањето на словенечката Кеа, 
Студенац продолжува да ја гради 
својата успешна деловна приказна, 
но и иднината на малопродажбата 
во регионот.
Од 2018 година Студенац е во 
сопственост на фонд управуван од 
полската компанија Enterprise Inves-
tors, еден од најголемите приватни 
капитални инвестициски фондови 
во Централна и Источна Европа, 
кој инвестира сериозни пари во 
проширување на малопродажниот 
синџир што потекнува од 
далматинското гратче Омиш.

Излез на берза
Пред неколку месеци во хрватската 
бизнис јавност се зборуваше и за 
тоа дека Студенац најверојатно 
ќе излезе на берза во Варшава 
и Загреб. Enterprise Investors се 
надева дека тоа ќе биде можно 
пред претседателските избори во 
САД на 5 ноември 2024 година. 
Како што дознава Лидер Прес 
, инвестициските банки се веќе 
ангажирани, а во конзорциумот 
што ќе ги понуди нивните акции ќе 
бидат JP Morgan, Jeffries, Erste Bank 

Влегувањето на 
словенечкиот пазар е 
логичен прв чекор Студенац 
да излезе надвор од 
границите на Хрватска, во 
кои успешно работи повеќе 
од 30 години. Студенац и 
Кеа делат исти вредности, а 
познавањето на пазарот и 
успесите кои го одбележаа 
досегашниот раст на двете 
компании се основа за 
понатамошен развој, на 
гордост на вработените 
и клиентите., вели Михал 
Сенцук, претседател на 
управата на Студенац.

Пред неколку месеци во хрватската бизнис јавност се 
зборуваше и за тоа дека Студенац најверојатно ќе излезе 

на берза во Варшава и Загреб. Enterprise Investors се надева 
дека тоа ќе биде можно пред претседателските избори во 
САД на 5 ноември 2024 година. Како што дознава Лидер 
Прес , инвестициските банки се веќе ангажирани, а во 

конзорциумот што ќе ги понуди нивните акции ќе бидат JP 
Morgan, Jeffries, Erste Bank и Santander Bank. 

и Santander Bank. 
Инаку, приходите на Студенац во 
2017 година, пред преземањето од 
страна на Полјаците, изнесувале 
околу 200 милиони евра, а во 2023 
повеќе од 659 милиони евра. Со 
големите инвестиции во отворање 

нови продавници, аквизиции и 
вработувања, не е чудно што 
приходите рапидно растат, а 
се чини дека сега е време да се 
отворат продавници и во другите 
земји од регионот, коментира Лидер 
Прес. nnn

ОГЛАСУВАЧИТЕ 
НАЈАВИЈА 
ЕГЗОДУС ОД 
ПЛАТФОРМАТА 
Х НА ИЛОН 
МАСК
Наодите доаѓаат откако X се соочи со егзодус на 
огласувачи во текот на изминатата година, при што 
големите компании како Apple, Coca-Cola и Disney ги 
отстранија платените реклами од платформата. Некои 
од тие компании ги намалија трошоците за X откако 
Илон Маск поддржа антисемитски пост минатата година. 
Проблемите на X со рекламирањето продолжија и во 2024 
година, при што Светската банка го суспендираше целото 
платено рекламирање на платформата претходно овој 
месец, откако истрагата на CBS News откри дека рекламите 
на организацијата се појавуваат под расистички објави.

ПРОБЛЕМИ ЗА НАЈБОГАТИОТ ЧОВЕК НА СВЕТОТ

Околу една четвртина 
од огласувачите 
планираат да ги 
намалат трошоците 
за рекламирање 
на социјалната 

мрежа Х (поранешен Твитер) 
следната година, според новото 
истражување на маркетерите на 
Kantar, глобална компанија за 
истражувања на пазарот. Тоа би го 
означило најголемото повлекување 
досега од која било платформа, 
забележа истражувачката група.
Наодите доаѓаат откако X се соочи 
со егзодус на огласувачи во текот 
на изминатата година, при што 
големите компании како Apple, 
Coca-Cola и Disney ги отстранија 
платените реклами од платформата. 
Некои од тие компании ги намалија 
трошоците за X откако Илон 
Маск поддржа антисемитски пост 
минатата година.
Проблемите на X со рекламирањето 
продолжија и во 2024 година, 
при што Светската банка го 
суспендираше целото платено 
рекламирање на платформата 
претходно овој месец, откако 

истрагата на CBS News откри дека 
рекламите на организацијата се 
појавуваат под расистички објави.
Џерад Кристиан, демократскиот 
кандидат за 12-тиот округ во 
Охајо, исто така неодамна ги 
повлече рекламите за кампањата 
од X, откако тие се појавија под 
антисемитски објави.
„Знаевме дека нашите реклами 
се појавуваат во одговорите и на 
профилите, но немавме поим дека 
тие се појавуваат под овие типови 
на сметки или објави“, изјави 
директорот за комуникации на 
кампањата на Кристиан,  Тим Кокс 
за CBS News.
Тој рече дека рекламната 
платформа на X вклучува опција за 
ограничување на видовите сметки 
под кои се појавуваат објавите на 
која било организација.
„Нашата поставка за безбедност 
на рекламите е поставена на 
‘ограничена’, што според X е 
најдобро за ‘брендови со строги 
прагови на чувствителност’ 
- рече Кокс, додавајќи дека 
безбедносната алатка на X 
очигледно не работи. 

Интервјуа со  
18.000 огласувачи
Од Кантар велат дека нивните 
наоди се засноваат на интервјуа со 
18.000 потрошувачи на повеќе од 
дваесетина пазари и 1.000 високи 
маркетинг директори ширум светот. 
Во изјава за CBS MoneyWatch, 
од X изјавија дека огласувачите 
„знаат дека X сега нуди посилни 
безбедносни, перформанси и 
аналитички способности од кога било 
досега, и дека го гледа највисокото 
ниво на корисници досега“.
Компанијата додаде дека стапката 
на безбедност е во просек 99 отсто, 
како што е потврдено од Double-
Verify и Integral Ads Science, што се 
рефлектира во фактот дека повеќето 
огласувачи всушност ја зголемуваат 
својата инвестиција во X.
„Видовме зголемување на 
ангажманот за време на големите 
настани како што се Европското во 
фудбал и Олимписките игри, каде 
што X им овозможи на огласувачите 
да се поврзат со нашата високо 
влијателна и ангажирана публика 
за време на овие клучни културни 
моменти“, рекоа од  Х.

Од Кантар велат дека нивните наоди се засноваат на интервјуа со 18.000 потрошувачи на 
повеќе од дваесетина пазари и 1.000 високи маркетинг директори ширум светот.  

Во изјава за CBS MoneyWatch, од X изјавија дека огласувачите „знаат дека X сега нуди 
посилни безбедносни, перформанси и аналитички способности од кога било досега,  

и дека го гледа највисокото ниво на корисници досега“.

Довербата на трговците 
во рекламирањето на X 
е намалена откако Маск 
ја купи платформата за 
социјалните медиуми во 

2022 година, објаснуваат од 
Кантар. Само околу 4 отсто 
од маркетерите ѝ кажале 
на истражувачката група 
дека веруваат дека X ја 

осигурува безбедноста на 
брендот, во споредба со  

39 отсто за Google,  
кој има највисок рејтинг  

за безбедност  
меѓу огласувачите.

Маркетиншките стручњаци  велат дека нивниот врвен 
дигитален бренд за рекламирање е YouTube, додека 
потрошувачите ги сметаат Amazon и TikTok за нивни 

омилени платформи. Потрошувачите велат дека ги сметаат 
рекламите на Амазон за релевантни и корисни, додека 

рекламите на TikTok се сметаат за позабавни, се додава.

Платформи на коишто 
најмногу им се верува
Довербата на трговците 
во рекламирањето на X е 
намалена откако Маск ја купи 
платформата за социјалните 
медиуми во 2022 година, 
објаснуваат од Кантар. Само 
околу 4 отсто од маркетерите 
ѝ кажале на истражувачката 
група дека веруваат дека X 
ја осигурува безбедноста на 
брендот, во споредба со 39 
отсто за Google, кој има највисок 
рејтинг за безбедност меѓу 
огласувачите.
Безбедноста на брендот се 
однесува на спроведување 
мерки за заштита на имиџот и 
репутацијата на компанијата, 
како што е обезбедување дека 
рекламите не се појавуваат 
покрај непристојна содржина. 
Наодите сугерираат дека X 
може да се бори во напорите 
да привлече огласувачи, што 
се бореше да го направи под 
извршната директорка на X, 
Линда Јакарино, истакна Кантар.
„Огласувачите веќе неколку 
години ги оддалечуваат своите 
маркетинг трошоци од Х. 
Наглото забрзување на овој 
тренд во текот на изминатите 12 
месеци значи дека во моментов 
некаков пресврт е малку 
веројатен. X се промени толку 
многу во последниве години и 
може да биде непредвидливо 
од ден на ден - тешко е да се 
чувствувате безбедно во тоа 
опкружување“,  рече Гонца 
Бубани, директор за глобално 
лидерство во Кантар.
Маркетиншките стручњаци  
велат дека нивниот врвен 
дигитален бренд за 
рекламирање е YouTube, додека 
потрошувачите ги сметаат Ama-
zon и TikTok за нивни омилени 
платформи, рече Кантар. 
Потрошувачите велат дека ги 
сметаат рекламите на Амазон 
за релевантни и корисни, додека 
рекламите на TikTok се сметаат 
за позабавни, се додава.
Што е следно за  
рекламите на X?
На конференција во ноември 
лани, Илон Маск имаше порака 
за огласувачите кои бегаат од 
платформата.
„Одете и е..те се. Дали е тоа 
јасно? Се надевам дека е така“,  
рече тој.
Многумина од нив го прифатија 
неговото барање. Толку, 
всушност, што Маск ги тужеше 
за наводен „незаконски бојкот“. 
Незаконски или не, нивниот 
бојкот не покажува знаци на 

крај. Најголеми 
загуби ќе имаат 
Северна Америка 
(48,5%) и Европа 
(47,6%). Надвор од 
тие континенти, 
прогнозата не е толку 
мрачна - но нема 
светли точки.
Во Азија Пацифик, 
6,8 отсто од 
маркетерите 
планираат да ги 
намалат трошоците 
за реклами, според 
Кантар. Низ Африка 
и Блискиот Исток, 
бројката е малку 
полоша и изнесува 
8,5 проценти.
Од друга страна, во Латинска 
Америка 12,8 отсто од трговците 
на мало очекуваат намалување 
на трошоците. Но, тој процент 
наскоро би можел да се намали 
бидејќи минатата недела X беше 
блокиран во Бразил.
Но како и да е, сите напади врз 
Маск до сега пропаднаа, има 
повеќе луѓе на X од кога било и 
тие се навистина единствените 
кои не цензурираат многу 
работи кои корисниците 
очигледно ги ценат и сакаат, 
па не е чудно што Маск се 
позиционираше самиот како 
бранител на слободата на 
говорот што е главната нишка на 
неговиот Х. nnn

ДЕСЕТ ГЛАВНИ 
ТРЕНДОВИ 
ШТО ТРЕБА 
БРГУ ДА СЕ 
УСВОЈАТ
Без разлика на големината, 
компаниите треба ефективно да 
управуваат со своите залихи. 
Ова вклучува низа процеси за 
нарачка, складирање, следење и 
повторно нарачка на производи на 
рентабилен и конкурентен начин. 
Звучи токму онака сложено како 
што и е, особено кога синџирите на 
снабдување се сè покомплексни и 
кога компаниите мора да се потпрат 
на различни деловни партнери за 
правилно да го завршат својот дел. 

УПРАВУВАЊЕ СО ЗАЛИХИ 5.0

Залихите  се “биг дил“  
бидејќи во нив се наоѓа  
голем дел од вредноста 
на компанијата, како 
и поголем дел од 
замрзнатата готовина. 

Постојани се обидите залихите 
што поскоро да се претворат во 
готовина, да се скратат циклусите 
на конверзија, односно да се 
зголеми бројот на обртот на 
залихите во готовина.
Без разлика на големината, 
компаниите треба ефективно да 
управуваат со своите залихи. 
Ова вклучува низа процеси за 
нарачка, складирање, следење и 
повторно нарачка на производи на 
рентабилен и конкурентен начин. 
Звучи токму онака сложено како 
што и е, особено кога синџирите на 
снабдување се сè покомплексни 
и кога компаниите мора да се 
потпрат на различни деловни 
партнери за правилно да го 
завршат својот дел. 
Предизвиците на управувањето 
со залихите не се ништо ново за 
компаниите (тие интензивно се 
занимаваат со тоа во последните 
50 години), но станаа топ тема 
во последните неколку години, 
откако пандемијата извади на 
површина многу неефикасности 
во синџирот на снабдување и 
откако ја доживеавме старт-
стоп економијата во нејзината 
најекстремна форма. За волја 
на вистината работите се 
подобруваат, но не се нужно и 
решени.
Еве некои од водечките трендови 
во управувањето со залихи во 
2024 година кои им помагаат 
на компаниите да ги намалат 
трошоците, да станат поефикасни 
и да го подобрат искуството на 
клиентите.

1.  Системи за управување  
со залихи во облак (cloud)

Повеќето складишта денес 
престанаа да се потпираат 
на моќни локални сервери за 
складирање и обработка на 
залихи и други податоци (со ERP, 
BI и слични системи). Наместо 
тоа, трендот се сврте повеќе кон 
системи за управување со залихи 
сместени во облак (cloud), до кои 
може да се пристапи од кој било 
безжичен уред и да се ажурираат 
во реално време. Системот за 
управување со залихи може да 
ги ажурира најновите податоци и 
секој што пристапува до системот 
може веднаш да ги види овие 
податоци во реално време.

2. Вештачка интелигенција и 
машинско учење

Вештачката интелигенција и 

машинското учење се иновации 
кои сега се применуваат во многу 
индустрии. Иако употребата 
на вештачка интелигенција во 
форма на големи јазични модели е 
распространета, овие технологии 
можат да им помогнат на 
компаниите да ги идентификуваат 
и капитализираат трендовите 
на пазарот, да ги оптимизираат 
процесите за управување со 
залихи и да ги минимизираат 
непотребните грешки.

3. IoT (Интернет на нештата)
Иако RFID технологијата се користи 
повеќе од дваесет години, се чини 
дека таа доаѓа до својот целосен 
потенцијал само во комбинација 
со IoT технологијата, која е во 
срцето на Industry 5.0. Наместо 
вработените рачно да читаат 
информации за производот или 
да скенираат поединечни бар-
кодови, компаниите се префрлаат 
на користење IoT сензори 
за управување со залихи и 
исполнување на нарачките. Овие 
сензори можат да ги читаат RFID 
ознаките за залихи во реално 
време и да го обработуваат 
движењето на производот низ 
складиштето. Компанијата може 
да создаде автоматизирани 
„чкрапала“ за повторно 
нарачување со цел да се спречат 
проблемите со недостиг на залихи.

4. Автоматизација и роботика
Дистрибутивните центри 
и магацините доживуваат 
револуција со имплементација 
на автоматизација и роботика. 
Овие технолошки решенија им 
овозможуваат на компаниите 
да ги поедностават сите аспекти 
на управувањето со залихите 
и процесот на исполнување на 
нарачките. Користењето решенија 
како автоматизирани сортирачи 
и дронови може да ги намали 
грешките, да го намали влијанието 
на недостигот на работна сила и да 
ја подобри севкупната ефикасност.

5. Предвидувачка аналитика
Моќта на предвидувачката 
аналитика го преобликува 
управувањето со залихите низ 
индустриите. Благодарение на 
огромното количество достапни 
податоци (Big Data), компаниите 
ја користат моќта на напредните 
алгоритми за да предвидат 
потенцијални сценарија, 
нарушувања во синџирот на 
снабдување и да ја предвидат 
идната побарувачка. Ова им 
помага на компаниите брзо да 
се прилагодат на работи како 
природни катастрофи, сезонски и 
нови потрошувачки трендови.

6. Блокчејн технологија за 
транспарентност

Блокчејн е генерално погрешно 
разбрана технологија бидејќи се 
поистоветува со биткоинот. Тоа не 
е исто. Тоа е децентрализирана 
дистрибуирана главна книга, која 
им овозможува на компаниите 
да го складираат секое движење 
и трансакција во рамките на 
синџирот на снабдување, 
создавајќи транспарентна 
евиденција што го намалува 
ризикот. Сè повеќе компании, 
особено во прехранбената и 
фармацевтската индустрија, 
го прифаќаат блокчејнот како 
средство за транспарентност 
во синџирот на снабдување и 
подобрување на довербата на 
потрошувачите.

7. Управување со залихи преку 
повеќе канали

Тренд кој добива на интензитет, 
особено по пандемијата, е 
повеќеканалното управување 
со залихите. Ова ги вклучува 
компаниите кои управуваат со 
залиха преку повеќе канали, 
како што се далечински магацин 
и локални продавници. Оваа 
стратегија им овозможува на 
клиентите да купуваат производи 
преку Интернет и да ги подигнат 

во продавницата (buy online pick in 
the store – BOPIS) или едноставно 
да им овозможи на пратките да 
пристигнуваат од близина за да 
стигнат побрзо.

8. 3D печатење на ваше 
барање

Наместо да ја нарачуваат секоја 
потребна ставка за залихи, некои 
компании користат технологија за 
3D печатење за да произведуваат 
разни делови и производи кај себе. 
На пример, 3D печатачите можат 
да произведуваат едноставни 
делови, како што се дихтунзи или 
кофражни, на барање. Ова е 
особено корисно за (не) чување 
на залиха на резервни делови. На 
пример, наместо да чуваме безброј 
резервни делови на залиха за кои 
не знаеме дали и кога ќе бидат 
потребни, тие може да се печатат 
3D по потреба. Во иднина, 3D 
печатењето може да се користи и за 
персонализирање на производите 
на ниво на магацин.

9. Залихи под управа на 
добавувачот (VMI)

Друг тренд во управувањето со 
залихите е отстапувањето на 
контролата на добавувачите. 
Поточно, добавувачко управување 
со залихите (VMI) се однесува 

на партнерскиот пристап кон 
вашиот процес на управување 
со залихи. Наместо да ги чувате 
сите залихи, вашите добавувачи 
ќе преземат поактивна улога во 
следењето и надополнувањето на 
вашите производи користејќи ги 
вашите податоци и споделување 
на нивните податоци со вашата 
компанија.

10. Повратна логистика
Многу компании не сметаат дека 
процесот на враќање влијае 
на нивното управување со 
залихите. Трендот на масовно 
користење на повратот од страна 
на потрошувачите го започнаа 
големите малопродажни играчи 
како што се Zapos, Amazon, Asos 
итн. Сепак, практиката покажа дека 
овој тренд е неодржлив во однос на 
екологијата и трошоците. Поактивен 
пристап кон повратната логистика 
не само што може да ги намали 
трошоците, туку и да ја намали 
логистичката комплексност, да го 
подобри задоволството на клиентите 
и да го намали негативното влијание 
на вашиот бизнис врз животната 
средина. Помалку враќања, исто 
така, доведува до рационализиран 
процес на управување со залихи, 
што пак ги намалува можностите за 
грешка.

Наместо вработените рачно да читаат информации за производот или да скенираат 
поединечни бар-кодови, компаниите се префрлаат на користење IoT сензори за 

управување со залихи и исполнување на нарачките. Овие сензори можат  
да ги читаат RFID ознаките за залихи во реално време и да го обработуваат 

движењето на производот низ складиштето.



УЖИВАЈТЕ ВО 
ПРИВИЛЕГИИТЕ

Искористете ја можноста за:
  Бесплатни ИНТЕРНИ, КИБС и МИПС налози
  Бесплатни ДЕВИЗНИ ПЛАЌАЊА
  Неограничени ДЕВИЗНИ ПРИЛИВИ
  И многу други поволности

Бизнис Е-ПАКЕТИ
за правни лица 
3 месеци бесплатно

*Понудата важи за новоотворени пакети

Трансформацијата на 
управувањето со залихите е во 
полн замав, а компаниите кои ги 
прифаќаат овие нови трендови ќе 
бидат во најдобра позиција да ја 
зголемат оперативната ефикасност, 
да ги намалат трошоците и да 
испорачаат супериорно искуство 
на клиентите. Додека напредните 
технологии како AI, IoT и block-
chain овозможуваат невидена 
транспарентност и предвидливост, 
клучниот фактор останува 
способната работна сила која може 
да ги користи овие нови алатки.
Инвестирањето во обука и 
развивање на работна сила што 
може да управува со комплексни 
системи за управување со залихите 
од новата ера ќе биде од клучно 
значење. Компаниите, исто така, 
мора да бидат подготвени за 
континуирано прилагодување во 
очекување на нови нарушувања, 
трендови и очекувања на 
клиентите. Оние кои ќе успеат да 
усвојат менталитет на постојано 
подобрување и иновации во 
процесот на управување со залихи 
ќе бидат најдобро позиционирани 
за долгорочен успех.
Конечно, идните трендови во 
управувањето со залихите 
обезбедуваат поголемо ниво 
на оперативна интелигенција 
потребна за задоволување на 
софистицираните потреби на 
современиот бизнис. Со усвојување 
технологии и процеси како оние 
наведени во овој член, компаниите 
можат да ги трансформираат своите 
залихи од традиционално статични 
трошоци за водење бизнис во 
стратешко средство за создавање 
вредност и конкурентна предност 
на пазарот. nnn

Наместо да ја нарачуваат 
секоја потребна ставка за 
залихи, некои компании 
користат технологија 
за 3D печатење за да 
произведуваат разни 
делови и производи 
кај себе. На пример, 
3D печатачите можат 
да произведуваат 
едноставни делови, како 
што се дихтунзи или 
кофражни, на барање. 
Ова е особено корисно за 
(не) чување на залиха на 
резервни делови.



УРБАН 
ФУНКЦИОНАЛЕН
ПРОСТОР
со природни динамики

СКЕНИРАЈ 
ЗА ПОВЕЌЕ 

ГРАНД ИНФО!

Пад на резервите на 
биткоин во менувачниците
Анализата на 
CryptoQuant ја започна 

својата оптимистичка прогноза со 
прикажување на сè помалиот број 
на биткоини складирани на крипто 
менувачниците. Како 
што беше објавено деновиве, 
netfl ow-от на менувачниците  
покажува претежно одливи, што 
сугерира дека инвеститорите 
ги повлекле своите средства 
од платформите за тргување, 
намалувајќи го тековниот 
притисок врз продажбата. Според 
предвидувањата на CQ, ваквите 
трансфери историски биле 
придружени со раст на цените и 
нови максимални вредности.
Кон крајот на 2020 година, 
количината на биткоин што се чува 
на берзите значително падна, а 
средството скокна на нови највисоки 
вредности на сите времиња на 
почетокот на 2021 година.
Нешто слично се случи на почетокот 
на 2023 година, но новиот врв се 
случи околу една година подоцна. 
Ова сугерира дека иако ова е 
оптимистички показател, може да 
поминат месеци или дури и една 
година додека не се достигне врвот 
на овој циклус.
Резервите на Stablecoin во пораст
Друг фактор наведен од Crypto-
Quant се зголемените резерви на 
stablecoin на берзите. Непосредно 
пред импресивниот пораст на 
биткоинот од четири илјади долари 

НЕКОЛКУ ПРИЧИНИ ЗОШТО ДОПРВА ЌЕ 
ПОЧНЕ „БИКОВИОТ ПАЗАР“ НА БИТКОИН

на 9-10 септември, на платформите 
за тргување влегоа stablecoin-и во 
вредност од 300 милиони долари. 
Тие служат како најзгоден пристап 
за инвеститорите да акумулираат 
дигитални средства.
 Резервите на Stablecoin на берзите 
се зголемуваат, што укажува дека 
инвеститорите се подготвуваат 
да купуваат. Stablecoin-ите 
претставуваат капитал подготвен 
за влез на пазарот, а нивното 
зголемено присуство сугерира дека 
трговците ја чекаат вистинската 
можност. Ова зголемување 
сигнализира силен интерес 
за купување - се наведува во 
извештајот на CQ.
Иако индикаторите како што се 

индексот на страв и алчноста 
сè уште се во зоната на „страв“, 
аналитичарот на CryptoQuant 
рече дека целокупното пазарно 
расположение може да биде на 
работ на огромна промена поради 
двата фактори споменати погоре.
Дополнително, октомври и 
ноември историски се месеци за 
поголем раст на биткоин. Ова, 
во комбинација со претстојните 
намалувања на каматните стапки 
во САД и претседателските избори, 
особено ако победи Доналд Трамп, 
може да доведе до неизбежен 
пробив на цената на биткоинот што 
може да резултира со нови врвови 
до крајот на годината или почетокот 
на 2025 година. 

Цената на биткоин падна 
под 50.000 долари на 
почетокот на август и 
под 53.000 долари на 
почетокот на септември, 
што се историски лоши 
месеци. Сепак, биткоин 
успеа да се опорави, 
а одредени фактори 
даваат пооптимистичка 
перспектива за следните 
месеци во однос на 
движењата на цените.








